COFNODION O GYFARFOD  CYNGOR CYMUNED DYFFRYN ARDUDWY A TALYBONT A GYNHALIWYD  YN  NEUADD GYMUNEDOL, DYFFRYN ARDUDWY AM 7.30 O’R GLOCH  02.11.21
11.1  YMDDIHEURIADAU

Cyng. John Ellis Williams, Sion Ifor Williams, Edward Griffiths, Evan Owen, Jonathan Greenfield, Eryl Jones-Williams.   
11.2  PRESENNOL
Cyng. Sian Edwards (Cadeirydd), Steffan Chambers (Is-Gadeirydd), John Ceri Evans,  Edward Williams, Kathleen Aikmam, MikeTregenza.
11.3  CYHOEDDIADAU Y CADEIRYDD
Nid oedd gan y Cadeirydd unrhyw gyhoeddiadau i’w gwneud.
11.4   COFNODION
Derbyniwyd cofnodion o gyfarfod  Hydref 5ed 2021 fel rhai cywir. 

11.5  MATERION YN CODI O’R COFNODION
Nid oedd dim materion yn codi o’r cofnodion.
11.6  DATGAN BUDDIANT
Neb yn datgan buddiant ar unrhyw fater.
11.7  MATERION CYNGOR GWYNEDD 
Fe dderbyniwyd yr adroddiad canlynol gan y Cyng. Eryl Jones Williams – Mae bob cyfarfod wedi bod dros zoom neu teams. Hydref 7ed Cyngor Llawn Gwynedd, 13eg Llywodraethwyr Ysgol Ardudwy, Harlech, 14eg cyfarfod hefo Sian, Kath a Nedw ynglyn ag Ardal Ni 2035 yn y caffi a gymerodd Sian nodiadau, 18ed bore, Cydweithio Iechyd Canolbarth Cymru, prynhawn, cadeirio craffu GIC Betsi, Hywel Dda a Powys, 29ain cyfarfod rheilffordd wedi ei ganslo am pythefnos.
Yn ystod mis Hydref wedi bod yn trefnu cyfarfod hefo Jo Whitehead PW GIC Betsi wedi ei drefnu yn nawr ar gyfer 25ain o Dachwedd ynglyn a pwyllgor Craffu Gofal. Hefyd yn trefnu cyfarfod ynglyn ag ymgynghoriad gyda’r henoed nawr wedi ei drefnu ar gyfer y 10ed o Ragfyr a mae hyn I sicrhau bod FForwm Pobl Hyn Gwynedd yn gallu ail gychwyn. Mae Cyngor Gwynedd wedi cymeradwyo polisi ar reolau am geisiadau am siopao rhyw, mae gan Gwynedd bolisi I ardal Arfon ond ddim I weddill Gwynedd a ni gafwyd eu cario drosodd adeg ail drefnu Llywodraeth Leol yn 1996. Fe gymeradwyodd y Cyngor yn unfrydol Rhybudd o Gynnig bod dydd Gwyl Dewi ar y 1af o Fawrth yn cael ei wneud yn wyliau cyhoeddus yn Nghymru a bydd y penderfyniad terfynnol yn cael ei wneud gan Llywodraeth Cymru. Fe gafodd Rhybudd o Gynnig bod yr arian ychwanegol sydd yn cael ei gasglu o dreth y Cyngor 100% ar dai haf ag ail gartrefi yn cael ei gadw yn yr ardal lle gafodd ei godi ei wrthod. Mae £50,000 mewn treth Cyngor sydd yn cael ei gasglu yn LL44 a LL43 ddim yn mynd yn agos at ddatblygu tai fforddiadwy a.y.y.b. Mae £77 miliwn wedi ei gasglu gan Gwynedd I daclo y broblem o dai gwag, adeiladu tai rhent newydd a helpu pobl ifanc I fynd ar yr Ysgol dai yn y 7 mis cyntaf o gynllun 5 mlynedd. ‘Rwyf wedi ysgrifennu ar ran y pwyllgor gofal I Aelodau Cabinet Gwynedd ynglyn a phryderon bod gan y Cyngor ddim digon o monitor yn y system gwarchod. Mae y tri bwrdd iechyd a gafodd eu craffu gan bwyllgor ‘roeddwn yn ei gadeirio gael gwybod bod staff yn y GIC yn bryderus iawn ynglyn ar effaith o COVID 19 a anhwylderau gaeaf y flwyddyn hon. Fe gafodd y diffyg ambiwlans ar rhwystro I weld Meddyg, aros hir am lawdrinaethau sydd ddim yn frys ag yn gorfod teithio yn bell am driniaeth eu goleubwyntio. Yn y mwyafrif o’r achosion yr achos oedd diffyg staff, staff dan anwylder ag yn gadael GIC yn gyfangwbwl gyda pwysedd ar syrjeri meddygon. Fe wnaeth y pwyllgor ofyn meistr GIC I ddweud wrth y cyhoedd am y problemau fel bod y cyhoedd yn gallu deallt y problemau. ‘Roedd yn glir yn y misoedd I ddod y gaeaf hwn bydd yr henoed ar bregus yn gorfod dibynnu ar deulu a ffrindiau am help mewn nifer o achosion. Ar ochor y newyddion da mae £15 miliwn fod I gael ei wario ar Ysbyty Machynlleth er mwyn uwchraddio, hyfforddiant ychwanegol I nyrsys I Ysbytai Bronyglais a Dolgellau ag o’r diwedd hyfforddiant I Feddygon a Nyrsys yn Brifysgol Bangor ag Ysbyty Gwynedd. Maen’t wedi gofyn I mi anfon cwynion ymlaen ynglyn ar 5.00 o’r gloch cychwyn boreol gan Clwb Gleidwyr Llundain I Aelodau Senedd Cymru oherwydd bod gan Gwynedd ddim rheolaeth dros swn maes awyr. Fe gymerodd chwech mis I sortio y broblem o’r arogl draen yn y pentref ag yn y diwedd fe ddarganfyddwyd bod carffoshiaeth wedi disgyn. Mae y llwybr march lawr 

I Roslyn wedi cael ei drwsio yn dilyn gwaith rhwng Dwr Cymru a Llwybrau Gwynedd ar ol cwynion am y tyllau yn y ffordd a oedd yn cael ei achosi gan loriau trwm yn mynd I’r safle trin carthion. Os ‘rwyf wedi methu unrhyw beth allan mi wnaf ei anfon ymlaen I’r Clerc. Cyng. Eryl Jones Williams 01341 242758 e.joneswilliams@btinternet.com
Adroddodd y Clerc ei bod wedi derbyn e-bost gan y Cyng. Eryl Jones Williams yn datgan yn sgil y newyddion bod ffordd osgoi Llanbedr wedi cael ei chanslo gan Llywodraeth Cymru bod eisiau I’r Cyngor Cymuned ofyn I Lywodraeth Cymru a Lee Waters AS am eglurhad llawn am eu penderfyniad. Datganodd y Clerc fel y Cynghorydd Sir dros Ward Llanbedr byddai yn well aros oherwydd newydd dorri mae y newyddion a bod hi ynghyd a Arweinydd y Cyngor ar Swyddogion perthnasol yn trafod y ffordd ymlaen gyda’r newyddion ar hyn o bryd, ond yn sicr nid ydynt yn cymeryd y newyddion hyn fel diwedd y mater a byddant yn pwyso ar y Llywodraeth i newid eu meddyliau. Cytunodd yr Aelodau mae dyma fyddai y peth gorau i’w wneud.
11.8  CEISIADAU CYNLLUNIO 
Trosi i dy marchnad agored a gosod gwaith trîn carthion (Ail-gais) - Nant Eos, Dyffryn Ardudwy (NP5/58/363H)
Cefnogi y cais hwn.
Dymchwel y modurdai presennol ac adeiladu tŷ deulawr gyda pharcio cysylltiol a thirlunio - Modurdai, tir ger yr A496, Dyffryn Ardudwy (NP5/58/637)
Cefnogi y cais hwn ond bod gan yr Aelodau bryder ynglyn ar mynedfa I dai cyfagos.
Gosod mast telathrebu 20m o uchder ynghyd a compownd offer a gwaith cysylltiol - Tir ger Broomfield, Talybont (NP5/58/644)
Adroddodd y Clerc mae newydd dderbyn y cais uchod oedd hi a byddai yn ei anfon ymlaen I’r Aelodau pan fydd y cais I fyny ar wefan y Parc.
11.9  MATERION YN CODI
A  Cynllun Cyllideb
Adroddwyd bod £31,676.40 wedi cael ei wario ers cychwyn y flwyddyn ariannol newydd, a bod hyn yn £13,517.64 o wariant yn llai na oedd wedi cael ei glustnodi yn y gyllideb am y flwyddyn. ‘Roedd hyn yn bennaf oherwydd bod y taliad o £4,000 fel cyfraniad i Gyngor Gwynedd i gadw toilet Talybont yn agored heb gael ei dalu.
B  Grwp Gwella Dyffryn Ardudwy a Talybont
Adroddodd y Cyng. Steffan Chambers ei fod ddim yn siwr beth sydd yn digwydd hefo’r Clwb Ieuenctid oherwydd diffyg gwirfoddolwyr ond bod y clwb peldroed yn dal i fynd ymlaen. Cafwyd adroddiad gan y Cyng. Kathleen Aikman ynglyn a diweddariad gyda’r rhandiroedd a datganodd bod gwaith yn digwydd ar yr 8ed ar 9ed o’r mis hwn ag hefyd bod angen mynediad i berson anabl sydd eisiau rhandir a cytunwyd bod angen cysylltu gyda pwyllgor y neuadd ag ADRA yn gyntaf ynglyn a creu y mynediad hyn.

C   Neuadd Bentref
Adroddodd y Clerc bod ddim byd wedi ei dderbyn gan yr uchod ers cyfarfod diwethaf y Cyngor a datganodd y Cyng. Michael Tregenza bod ddim cyfarfod o bwyllgor y neuadd wedi cael ei gynnal.
D  Datblygu Maes Parcio
Adroddodd y Clerc ei bod wedi derbyn copi o’r penderfyniad cynllunio gan Mr. Geraint Lewis a cytunwyd ei bod yn gwneud copi o’r cynlluniau erbyn y cyfarfod nesa.
E   Parc Chwarae Pentre Uchaf
Adroddodd y Clerc ei bod wedi rhoi y mater hwn ar yr agenda oherwydd ei bod wedi derbyn e-bost gan Gwen Evans, Swyddog Cymunedol Meirionnydd yn hysbysu y Cyngor bod grant hyd at £15k i’w gael at ddefnydd y parc chwarae a bod y ceisiadau i fod i mewn erbyn yr 22ain o’r mis hwn a’r gwaith wedi ei gwblhau erbyn diwedd Mawrth 2022. Cytunwyd i geisio am y grant hwn er mwyn cael slide newydd ag hefyd matiau diogelwch a hwyrach offer chwarae arall a fyddai yn addas i’r parc chwarae. Datganodd y Clerc ei bod wedi lawr lwytho copi o gatalog G. L. Jones, Bethesda a wedi derbyn catalog Sovereign Play a cytunodd y Cadeirydd ar Cyng. Edward Williams gael golwg ar beth fyddai yn addas.

F   Ardal Ni 2035 

Adroddodd y Cadeirydd bod hi ynghyd ar Cyng. Kathleen Aikman, Edward Griffiths ag Eryl Jones Williams wedi cyfarfod I drafod y ddogfen hon a gwler isod beth oedd ymateb Cyngor Cymuned Dyffryn Ardudwy a Thalybont i Ardal Ni 2035.
 
Beth sy’n dda am yr ardal? 
 
Trosedd yn weddol isel yn Ardudwy 
Amgylchedd naturiol – natur, lleoliad, tirwedd ac aer glan. 
Gwasanaeth trenau yn dderbyniol i’r trigolion lleol ac i dwristiaid – lein y Cambrian yn denu twristiaid – hynny’n beth positif.
Twristiaeth yn dod a swyddi i’r ardal. 
Ysbryd cymunedol ac agosatrwydd yn yr ardal – hynny wedi cael ei amlygu yn ddiweddar gan y Covid. 
 
Beth sydd ddim mor dda? 
 
Gwasanaeth bysiau yn anobeithiol - yn enwedig min nos. 
Diffyg cyfleon chwaraeon a hamdden i blant a phobl ifanc yn yr ardal – diffyg clybiau ieuenctid, dim aelwyd yr urdd, dim ffermwyr ifanc, dim clwb drama,  dim clwb hoci, astro turf agosâ yn Port neu Bala, trio cael y clwb rygbi nol ar ei draed.  Y diffyg yma yn cael effaith negyddol ar Gymreictod yn yr ardal. 
Lefelau incwm isel yn yr ardal a diffyg tai fforddiadwy i’w prynu, a phrinder tai i rentu yn yr ardal. Llawer o dai haf – 18% - (ond llawer o’r rheiny yn eiddo i bobl leol.) 
Cyfradd isel o blant yn mynd ymlaen i addysg uwch yn yr ardal (rhai rhwystrau i hyn e.e. plant yn gorfod talu £130 y tymor, bron i £400 y flwyddyn -  i gael bws i gael addysg yn y coleg yn Nolgellau).   
Prinder cyfleon i ddysgu Cymraeg – angen cryfhau y cyfleon i ddysgu Cymraeg yn yr ardal. 
Diffyg pwyntiau gwefru ceir yn yr ardal. 
 
Dychmygwch yn y flwyddyn 2035 eich bod yn byw yn y lle delfrydol. Beth fyddai wedi newid yn yr ardal er mwyn hyn ddigwydd? Rydym yn gofyn i chi adnabod 3-5 maes blaenoriaeth yma efallai bod y meysydd yn y pecyn gwybodaeth yn fan cychwyn da.  
 
Gwell trafnidiaeth gyhoeddus. 
Gwell cyfleon chwaraeon a hamdden i blant a phobl ifanc yn yr ardal.   
Mwy o gyfleoedd i ddysgu Cymraeg yn yr ardal. 
Mwy o bwyntiau gwefru yn yr ardal. 
Mwy o blant yn mynd ymlaen i addysg uwch, ac yna’n cael gwell swyddi, ac felly mwy o siawns o fedru fforddio tai yn yr ardal, ac aros yma. 
O ran gwasanaethau chwaraeon – angen mwy o ‘joined up thinking’ ac unigolion a mudiadau perthnasol yn cydweithio i gynnig gwell darpariaeth chwaraeon i blant a phobl ifanc yr ardal.  Gallai Cyngor Gwynedd/Byw’n Iach dynnu rhain at ei gilydd – Iolo Owen a Hamdden Harlech yn allweddol – hefyd y pwll nofio (HAL),  clwb rygbi Harlech, y clwb golff yn Harlech, ysgolion lleol, ac yn y blaen.
Gweld sefydlu menter gymdeithasol fel Menter Cwm Gwendraeth neu Antur Stiniog i gydlynu a symbylu yn yr ardal. 
 
G  Sul y Cofio – 14.11.21
Adroddodd y Cadeirydd ei bod wedi cyfarfod gyda Mrs Alma Griffiths a Mrs Mai Roberts  er mwyn ail wampio y taflenni gwasanaeth a cytunwyd bod y Clerc yn gwneud copiau o’r daflen hon. Bod ganddi 5 torch pabi coch a cytunwyd gadael rhain mewn lle diogel yn y neuadd ar hyn o bryd, ‘roedd y Cyng. Steffan Chambers wedi cytuno i ffilmio y gwasanaeth eto eleni ag hefyd wedi siarad Mr. Mark Stanton Hughes ynglyn ar sustem PA, ‘roedd Ms Ceri Griffith wedi cytuno i chwarae y corn.

11.10  GOHEBIAETH                       
A   WHP Telecoms Ltd
Adroddodd y Clerc ei bod wedi derbyn e-bost ynghyd a llythyr a chynllun o’r gosodiad arfaethedig o 5G Telathrebu i gwmni H3G UK  mewn lleoliad yn Talybont ag ei bod wedi pasio yr e-bost hwn ymlaen i bob Aelod.

11.11  ADRODDIAD Y TRYSORYDD
Adroddodd y Trysorydd bod £57.272.59 yn y cyfrif rhedegol, £4,569.67 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes     -  £147.00 (cyflog) + £97.22 costau = £244.22 
Mr. M. J. Kerr                     £450.00 –   agor bedd y diweddar Mr. Evan Gwynfor Evans

Mr. Geraint Lewis        - £1,444.50 -    paratoi cais cynllunio y maes parcio 

Cyngor Gwynedd         - £4,000.00  -   cyfraniad i gadw y toiledau cyhoeddus yn agored yn Talybont

Evergreen                        -  £360.00  -   torri gwair y mynwentydd a gwrych
Mr. Gary Martayn       -  £1,637.50  -   torri gwair y parciau chwarae, cae peldroed, amrywiol lefydd a llwybrau
Y Llen Prydeinig           -        £34.00  -   2 dorchen pabi coch

Derbyniadau ers y cyfarfod diwethaf
Glyn Rees a’i Fab        -  £825.00 –  claddu y diweddar Mrs Ann Eurwen Price
Mrs Barbara Simon    -  £215.00  -  claddu y diweddar Dennis and Gwyneth West (llwch) 

Pritchard a Griffiths - £1,665.00 –  claddu y diweddar Mr. Evan Gwynfor Evans
Anfonebau wedi eu talu ers y cyfarfod diwethaf

Catrin Soraya Williams – £151.60 – gwasanaeth cyfieithu

11.12  UNRHYW FATER ARALL
Cytunwyd archebu fflag cymru newydd i’w osod ar y polyn a cytunodd y Cyng. Edward Williams ofalu am hyn.
Adroddodd y Clerc ei bod wedi bod i fyny yn y fynwent yn ddiweddar a bod y mwsog ar y llwybrau yn beryg a cytunwyd gofyn i Mr. Gary Coates a fyddai modd iddo lanhau y llwybrau.

Cafwyd wybod bod yna dyrchod yn y parc chwarae.

